

ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


	ՀՀ աշխատանքի և սոցիալական հարցերի նախարարություն
	02.06.2025

	
	ՆՄ//15063-2025

	«Հայաստանի Հանրապետության կառավարության 2015 թվականի փետրվարի 19-ի N 205-ն և 2017 թվականի հոկտեմբերի 5-ի N 1321-ն որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկում ենք 1-ին կետի 6-րդ ենթակետի (N 2 հավելվածի 14-րդ կետի նոր խմբագրության 6-րդ ենթակետի) «և վճարված» բառերը հանել, քանի որ հարկային մարմնին տեղեկատվությունը տրամադրվելու է ժամանակավոր անաշխատունակության և մայրության նպաստ նշանակելուց (հաշվարկելուց, վերահաշվարկելուց) հետո 5 աշխատանքային օրվա ընթացքում, իսկ եկամտային հարկը պետական բյուջե վճարվելու է մինչև հաշվետու ամսվան հաջորդող ամսվա 20-ը:

	Ընդունվել է

Առաջարկության հիման վրա նախագծում կատարվել է փոփոխություն

	ՀՀ արդարադատրության նախարարություն
	10.07.2025

	
	/27.3/30415-2025

	«Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նոր խմբագրությամբ շարադրվող Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշման (այսուհետ՝ Որոշում) Հավելված 2-ի 14-րդ կետի 5-րդ ենթակետում «որը» բառն առաջարկում ենք հանել։
Նախագծի 1-ին կետով նոր խմբագրությամբ շարադրվող Որոշման Հավելված 2-ի 15-րդ կետում անհրաժեշտ է հստակեցնել, թե ծառայության ներկայացրած տվյալները ինչ ժամկետում են մուտքագրվում համապատասխան անհատական հաշիվ:
[bookmark: _GoBack]Նախագծի 1-ին կետով նոր խմբագրությամբ շարադրվող Որոշման Հավելված 2-ի 14-րդ կետում կիրառվում է «վարձու աշխատող, անհատ ձեռնարկատեր և նոտար», իսկ 15-րդ կետում՝ «վարձու աշխատող, անհատ ձեռնարկատեր (նոտար)» ձևակերպումները՝ համապատասխան հոլովաձևերով։
Նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ անհրաժեշտ է Նախագծի 1-ին կետով նոր խմբագրությամբ շարադրվող Որոշման Հավելված 2-ի 14-րդ և 15-րդ կետերում կիրառվող ձևակերպումները համապատասխանեցնել միմյանց։
	Ընդունվել է
Առաջարկությունների հիման վրա նախագծում կատարվել է փոփոխություն



